Echi Instituto Estatal Electoral Chihuahua nirGami, mapu rika ani échi oséli osirGami
IEE/CE70/2020, mapu rika anili Consejo Estatal isima

BAJUREWA A SINEAMI RALAMULI, REJOI ALi MUKi KERE MAPU ABONI A NATAKA
NAKURO (KE BILE PARTIDO KiTl) RE‘'ENALI JEPI NA JAWALIWACHI, MAPU NiIMA
RE ECHI USANI INARACHI JUNIO MECHA OKUA MILI OSAMAKOI BILE BAMIBALI
INARACHI, AYENA A NAKULIWIPA RE MAPU JAWAMI JU PRESIDENCIA MANICIPAL,
REJIDURIAS AL SINDICATURAS MAPU NIRUA RE JE NA{ USANISA MAKOI KICHAO
MUNICIPIOS MAPU NIRUA RE JE NAi ESTADO DE CHIHUAHUA, jerika nisa re

JERIKA NiIMA RE ECHI

BACHAKO. Néwala mapurika. Echi cho a taniwa mapu rika a inéma mapu rika ani achi
articulos 21 a’li 127 mapu ja Constitucion Politica del Estado Libre a’li cho Soberano de
Chihuahua, ali cho 8 niwala Ley Electoral del Estado, mapu rika uchawi nai bachami.

I.  Nisa re mejikano je nai ochérikami, ali chihuahua bitéami, mapu a ke namdti isika
iyénami ju.

Il. A niwisa re osa makoi bilé bamibali, bamibakami échi ali rawé mapu ali jawaba. we nali
echi ko mapu bisirénte municipal re’énaliko a niwisare a osa makoi mali bamibali
sebarika, mapu ali ju échi rawé botariwachi.

lll. A bela a bitélisa re échi usani mecha échina mapu ona re’énali, we nali bin6i a ndchali
niwisa a jaréanacho a cargos publicos mapu rika gobierno yta nochdasa, échiko chu ko
re ke échina bitéa atiké.

IV. Ke tasi nisa re jaré teydpachi a keré templochi raichami.

V. Ke tasi bacharami nisa re bilé bamibali simirika ali ke namati chéti isika iyénami nisa
re échi, jéna makdi bamibali jonsa

VI. Ke tasi néchami nisa re échina Federalchi, estatal ali municipal keré, mapu rik4 nisa
walubéala nulami, a wé nali a ku riwésa échi n6chali échina bilé rawé rapakéna mapu
ali chota échi campafa ald cho nima. Ke tasi nisa riwéili bisirénte échina comité
ejecutivo nacionalchi, estatalchi, municipalchi waltala, o militante, o a jarécho biléana
partido politico aneliachi, o bikia bamibali jubdka jonsa mapu ali botariwachi, ke tasi

cho nisa candidata chabé candidata o che jaré re’éki jawaliami échi bilé partido politico



kitira 0 napawika wikabé partidos ma, jubaka ka, a kald nisa ko mapu rikd ani
legislacion ala nima re.

VII. Mapu nisa re bilé a nijéwami o isima botariwachi

VIII. Ke tasi nisa re magistrada échina Tribunal Estatal Electoral, a riwésa ko échi néchali
chabéka jénsa mapu rika ani échi articulo 107, numeral 2, échi niwala Ley General de
Instituciones ali Procedimientos Electorales;

IX. Ke tasinisare bisirente je nai Instituto Estatal Electoral o consejera electoralchi nirdami,
o wé nali a ku riwésa échi cho a chabé jonsa mapu rika inérami ju 100, numeral 4, échi
niwala Ley General de Instituciones ali Procedimientos Electorales;

X. A ruméa échina Instituto Estatal Electoral, mapu bin6i namuti niwala, o mapu niwika
bité, alicho a oséka a animéa mapu ke tasi niwa échi antecedenes penales o policiacos
(échi ko ju mapu mu mujé namuti ke kalé isisa) binoi yta bitéami a jarécho sayérika,
kichia iyénisa jaré muki o rejoi keré.

XI. Ke tasi winijirami nisa échi muki sayérika iyénisa o rejoi keré ma. Ali ma ke tasi nijia
indsa échi kuchi koala échi rika nisa mapu ali a bindi machika a niwasa oséli mapu échi

rika olama ruli.

OSAMI, a chécho ku re’énali. échi sinéami rejoi ali muki mapu a wiliami ju méapu re’éka
wiliali nali kitira bilé candidatura Independiente, a échiko a oméro a re’éacho échi mapu jipi

a wilicho, pée che siné a

Mapu rik& ani jéna jubaka ani échi sinéami a mapu a re’énali mapu rika aspirantes mapu
pée kécho re’eki, pe chirika nata, a bela a chécho tanika isima re échi sinéami ralamuli achi

u'iriala che.

Aliko a mapu a chécho ku wilibanali échi regidurias ali sindicaturas a bela oméra che

re’éaba pée ke tasi riwéka échi nochali nisako regidoria ali sindicatarura.

Echi mapu regidoras ju a chécho naki mapu wilarami nima pée bela a oméro nali pe échina
mapu jipi municipio wili. Echi mapu ona inarami échi mapu ani chu rika siro échi planilla
échina bela uchuma échi candidatas a keré ma candidatos, ald jarécho a mapu jarécho

namuti kitira re’éma re.

BESAMI. Oseli. Mapu rika ju ne bajuréliwami, a bela nawéasa re jéna oséli yua:



Ruméa mapu re’énali jéna re’éki candidaturas independientes aneliwami, Osaka
nijisare, échi oséli ke tasi kopia ko, échi “Formato MMAQ1”, mapu niwisa ré pe jaré
namuti mapu ju: karika riwald mapu re’énali, mapu rika chukda échi credensialchi
botériala ju échi chuala atiami, ali animéa mapu piri re’énali, ali cho bilé firma autégrafa,
o ke tasi niwisa ko pe échi rachinima échi makusalachi, ali ayénacho a niwima biléala
méapu ani jaréana oselichi mapu ali niwisa. Echi clave elector, OCR (a inaro échi
identificacionchi jubaka) ali CIC (échi ko ju codigo aneliwami mapu credencial botéariala
niwi), bilé numero teléfono niwala, correo electrénico aneliwami mapu a iyénachi a
Facebook o Google aneliachi, ali piri mi ju rejéi o muki, ali ayénacho a animéa a jaré
ralamuli ju a jarécho si keré mapu chabé jonsa je nai piréili, 0 mapu rika mi anéliwa, ali
bilé correo electronico mapu animéa suwaba namuti mapu ti anili, ali échi suwaba

namuti a inérami nima mapu ali tda inasa échi nakariami.

Echi mépu rika isili ko a bela a yla inarisa re échi jéna osélichi

a. Echi kopia mapu ju bilé acta constitutiva bilé asociacion civil niwala mapu nima re
échi bajuréami mapu ju candidaturas Independientes. Echi asociacion a bela
niwarami nisare jépi na, échi newama mapu re’énali, ali échi mapu wiliami ka
chukuméa, ayénacho a mapu a tibda o inéra chuk( échi namati natéami. Echi acta
ko a bela niwama cho , mapu rika a anérami o inérami keré échi Lineamientos de
candidaturas independientes echi oliala Proceso Electoral Local 2020-2021;

b. Echi pe kopia ali bilé oséli mapu échina ani mapu échi asociasion civil a aticho échi
Sistema de Administracion Tributaria aneliwachi;

c. Oseli mpu aniami japi a niwi bilé cuenta bancaria échi niwala asociasion civil;

d. Osaka animéa, mapu a ne wichiwali a ani mépu, ali a ayénacho a suwaba a ala ju
mépu rika ani articulos 21 ali 127 échi niwala Constitucién Politica del Estado de
Chihuahua, ali ayénacho articulo 8 niwala Ley Electoral del Estado de Chihuahua,
échi “Formato MMAQ2”;

e. Pée bilé kopia machibuma bachami ali jubaka échi credencial botéariala chuéla
atiami, échi niwala mapu isili, ali mapu wiliami ka chukuméa, ali ayénachi échi

wenomi tiblami o nesérami;



f. Ayénacho a osaka biléana “Formato MNE”,échi mapu re’énali ali méa bindi ikiwika
mapu échi raichali ko a nhdwirami nima electrénico aneliwachi, a osaka bindi échi
mapu ne bacha chukuméa;

g. A animéa échi échina “Formato MDP”, échi mapu bin6i o mapu ikika piri niwia.

h. Ali mapu iki bin6i muyéwi o natétia wenomi anéwami Declaracion Fiscal;

i. Ali bilé formato mapu a katawitami niili échi mapu ne chéa chukuméa, ali cho
ayénacho a animéa a niwia échi wenomi o we alé bité échi mapu ju bacha chuktami,
échi ko osaka ali bin6i baweraka rewala nijima, ali a jarécho oseli mapu rika a ani
Sistema Nacional de Registro de Precandidatos ali Candidatos (SNR) del Instituto
Nacional Electoral;

j. Ali a bindiko oselichi o biléana mapu ani mapu échi mapu re’énali ko a ju o jonsa
inéro biléanachi pueblo ralamuli pirélichi;

Echi formato mépu rika ani échi candidaturas independientes ali échi bilépi modelo aniala
Estatutos de la Asociacion CivilLb a bela inébo échina portal internet
"www.ieechihuahua.org.mx", a nirt biléana “Candidaturas Independientes”, échina animéa
chu rik& nima, ali ayénacho a wili bilé kali je nai avenida Divisién del Norte, nimero 2104,
colonia Altavista, de la ciudad de Chihuahua, Chihuahua, ayénacho a jaréana municipiochi

a niru oficinas municipales;

NAOSA. Echi Sistema Nacional de Registro, a bela a anisare échi jaré mapu re’énali ko
a tasa re je nai Institutochi bilé folio aneliwami mapu nati bakiméa rikasia échi SNR ali a
bochiwima ali buwanama keré oséli échi jaré formato nirGami inciso i) échina nirGami, échi

folio ko machi pawa jérika;

a) A mi taniwa kiti mi nAwima échi bilé bochiwika bilé formulario jenai internechi
https://forms.office.com/Pages/ResponsePage.aspx?id=-
6gVXwWbKS00OOLHZeRzgGgWCcHWXBON21Fih MVyHef8BUMFIQTEZROTADS|Z
NUktLMjcyOUhZQIlyMC4u;

b) Ali ayénacho a binéi simika échi oficinas centrales jéna Instituto niwala mapu ju

avenida Divisiéon del Norte nimero 2104, colonia Altavista, en la ciudad de
Chihuahua, Chihuahua; ali ma
¢) Raichabo ma telefonochi jéna 6144321980 extensiones 2076 o 2079


https://forms.office.com/Pages/ResponsePage.aspx?id=-6qVxwbKS0OOLHZeRzgGgWcHWXBON21Fjh_MVyHef8BUMFlQTEZROTdDSjZNUktLMjcyOUhZQlIyMC4u
https://forms.office.com/Pages/ResponsePage.aspx?id=-6qVxwbKS0OOLHZeRzgGgWcHWXBON21Fjh_MVyHef8BUMFlQTEZROTdDSjZNUktLMjcyOUhZQlIyMC4u
https://forms.office.com/Pages/ResponsePage.aspx?id=-6qVxwbKS0OOLHZeRzgGgWcHWXBON21Fjh_MVyHef8BUMFlQTEZROTdDSjZNUktLMjcyOUhZQlIyMC4u

Echi bochiwiliami ko oseli ke tasi ma je ani mapu mujé ma ju aspirante bilé candidatura
independiente, ali échi ko bela a nima échi aspirante a candidatura independiente ma a

nijisa échi Instituto Estatal Electoral.

Jaré namuti a néwaleako a machinalia ka échi SNR, échi mapu machinali a bela a anéma
o simama échi Unidad Técnica de Fiscalizacién del Instituto Nacional Electoral, a yda échi
Direccion de Programacion Nacional, échi teléfono 55 5599 1600, échi extensiones 423116,

421164y 421122, échi correo electrénico reportes.snr@ine.mx ayénacho.

MALIMISA, Chu rika ali kimi simira échi anisia méapu échi rika katiwa. Mapu ali jonisa
juko ju échi rawé 22 mecha noviembre ali 16 rawé inarachi mecha diciembre jéna
bamibali 2020, echinami Consejo Estatal ayénacho a keré Asamblea Municipal jéna
Instituto niwala mapu nirtlima re mapu ju échi cabecera distrital mapu ali ti anisa kimi nima
re, aniboati nali 22 noviembre mecha je nai bamibali 2020, ali ayénacho a a échi portal

internechi tamujé niwala.

USANISA. Cha rika anib6a o inérami ju échi Aspirante. Echi Consejo Estatal del Instituto
Estatal Electoral a bela ma ald animéa échi rawé 26 mecha diciembre jéna bamibali 2020,

mapu chu rika ju échi mapu re’énali

KICHAOSAMI Nikariami ralamuli. Echi mapu chu rik& nakdra nokiméa échi ralamuli échi
mapu re’énali nira a bela niwima échi 28 inarachi mecha diciembre jéna bamibali 2020 a

suiniachi échi 19 enero mecha bamibali 2021.

OSANAOSAMI Chuki nawali kuirowami. A bela a napabusa re jaré bawerala o firma
aneliwame ma, jaré ralamuli mapu ona re’énali china piréami, mapu rik4 ani articulo 205
échi Ley Electoral del Estado de Chihuahua niwala, m4pu rika a anirGami échi tablas

descritas nalichi Lineamientos niwala.

KIMAKOISA Kami jonsa siméa wenomi. Mapu rikd nima re échi nikdriami mapu u’irinili
échi ralamuli échi wenomi nijia, a bela anérami nima chu iki jonsa oméra naréa échi bela a

animéa Consejo Estatal del Instituto Estatal Electoral a bela nisa re 30% échi rika bela


mailto:reportes.snr@ine.mx

olarami nili chabé mapu re’élicho, ayénacho piri kitira re’éma reko, a bela uchui chu rika

nimare.

MAKOISAMI, Tania a keré échi solicitud kiti inépo, mapu nijirami ju a bela a inéro chu

rika

mecha enero bamibali 2021 échi nal

VI.
VIl
VIII.

0 a wé ala ju ke tasi ala keré échi bela ju Instituto Estatal Electoral nali rawé 20 a 24

I'“

Formato RD01”, a niwami jéna rawé aniami:

Rewala suwaba ali bawera firma o nalina rachinika échi nali makusala kitira, échi bacha
chuktami ani jubami suplente aneliwami;

Kami ochérali ali piri rawé;

Kami bité ali chu ikili niwi échi na bitéa;

Echi correo Electroniko;

Piri isiami ju o piri nobchami ju;

Clave elector niwala;

Ali animéa piri re’éma ru jéna re’ékiachi

animéacho a mapu raldmuli ko ru o échi chirika nata ru

Ali ayénacho a animéa jépi kia nima re échi representante legal, bilé numero teléfono
ali biléana kimi naréma notificiaciones aneliwami.

Ali Ayénacho a animéa jépi animéa re échi wenomi tibdami nima ali a kimi a riwibo

échi, ali mapu nijia chukuméa échi informes aneliwami.

Alicho si échi solicitud ayénacho a si inarima échi jéna oselichi yua:

Uchama cho mapu a ani mapu bindi natika ke wési anéli mapu nima candidata a keré
ma candidato independiente mapu rika “Formato RD02”;

Kopia ald machiami échi acta nacimiento (pée a kuli machibtrami) ali ayénacho échi
credenecial botariwami okonami bachami ali jubaka;

Echi mapu onéa animéacho échi namuti wé natéami mapu chu sia ninali ru échi ali mapu
rikd nochama ru échi candidatura independiente jéna campafia electoral;

Nali échi mapu machirGami échi bilé cuenta bancaria irapitami amina bancochi méapu
ona neséribo échi wenomi échi re’éami candidatura independiente;

A rima cho informe aneliwami mapu chu rika suwabali o chu rika naréli échi kuirili échi
ralamuli niwala, ayénacho mépu arami ju échi Sistema de Fiscalizacion del Instituto

Nacional Electoral kitira;



VI.

VIl

VIII.

A biléana a osak& a animéa mépu a ne wichiwali rika ani echi bela a animéa echi nali
kiti “Formato RD03”

Kumi bité o piré échi mapu re’éma re ali chu kabu jonsa bité échina

b. Ali ke tasi cho naréma wenomi échi ke alabé nisa o jarécho chéati namuati n6chami
nijisa o jarécho mapu pée ke ala natika nijisa.

c. Ke tasi nisa riwéili bisirénte échina comité ejecutivo nacionalchi, estatalchi,
municipalchi walGala, o militante, o a jarécho biléana partido politico aneliachi, o
bikia bamibali jubaka jénsa mapu ali botariwachi, jéna kécho chétachi Proceso
Electoral 2020-2021;

d. Ke tasinisa chabé échi candidata o candidato bilé partido politico kitira o napawika

a ma re’éka nokisa échi, biléana re’éwami proceso electoral Federal o local ali.

e. Ke bilé namuti ke nakiwitami nisa cho o jarécho keré winijarami nisa échi mapu

ninali candidato independiente.

Oséka a animéa mapu échi wenomi mapu muchiwi o muchuwarami nima échina
cuenta bankochi échi asosiasion civil niwala a inérami nima pée chuwé rawé, échi

’

walubéala kiti, a mapu rika ani “Formato RFCB”;

Ali ayénacho a piri aniami nima re échi o chu rika machirGami nima échi medio
digitalchi, ali chirika bawerarami inarima o iy6kitami ju échi candidato independiente,

mapu rika jéna bachami ni mi anéma:

a. Echi Software enérami: llustrator

b. Chu uchullpi ja: a anawitami nisare 5 x 5 cm.

c. Chu iyéri nima échi chuala o imagen: Trazadas aniwami vectores (mapu ju échi
anawika).

d. Tipografia: Ke tasi wési che niwama ali ala niwvama

e. lyékitami: a ruyéka chu rika toméa échi iydkiala chu iki niwasimi.

f. Echi emblema ko tasi chuala atiami nisa re échi candidato independiente niwala tasi
iyéri nisa re mapu riké échi partidos policos niwala, ali kécho mapu rika échi Instituto
Estatal Electoral o del Instituto Nacional Electoral, ke bilé religiosos niwala cho o

jarécho namuti échi ma échi religioso.



IX. Pée bilé kopia bachami ali jubaka échi credencial botériala chuala atiami, échi niwala
mapu representante lega ju, ali mapu uiria chukuméa, ali ayénacho échi wenomi
tibGami o nesérami ali mapu a isima nijéwa échi informes méapu chirika jaro, ali a nijima

cho osaka biléana mapu ona a riwiboa.

X. A bela a niwima cho bilé respaldo o katéwika a biléana oselichi mupu a nijéwitami jua,
ali a niwicho échi riwala, firma, ali clave de elector, OCR, CIC ali seccion, numero, chu
kabu niwarami ju, a si inarisa re échi kopia we ald machiami échi credecial botéariala

niwala échi mapu naki o U’ira jaro échi re’eami échi planilla.

MAKOI BILESA A bela a inéma re échi mapu nijili échi ba a nijéwika mapu rika ti anili nai
a bela nima re 20 enero mecha a suinia cho ami 23 febrero mecha bamibali 2021.

MAKOI OKUASA A animéa chirika nima échi nijiliami mapu re’éma candidaturas. Echi
Consejo Estatal niwala Instituto Estatal Electoral a bela a napawika raichama ke tasi
simirisa re échi rawé 24 mecha febrero bamibali 2021, kiti aboni a nokima inéa échi a we
ald ka mapu aboni a anili mapu ali nijili oseli o chirika katiwa échi mapu re’énali

canididaturas independientes.

MAKOI BESA Ma ne registraria o nijia karika oseli échi na candidarutas. Mapu ali échi
naréwa échi suwaba namuti oseli keré mapu re’énali échi candidaturas mapu re’éma
diputaciones jéna jawaliwachi Proceso Electoral Local 2020-2021, a bela a nijima o inériami

nima nali rawé 8 ali suinika 18 marzo bamibali 2021.

Echi sesion méapu rika niwarami nili échi naréala registro échi candidaturas niwala ko a nima

re 8 mecha abrilchi bamibali 2021.

-----

chati nai paischi ali a wécho tamujé niwala estado Chihuahua mapu riwéwa COVID-19, échi
naréliwami oseliko o mapu anindli o nijinali jaré requisitos ali re’énala nokinali, a bela anisa
re o anéma bachacho piri rawe, a raichaka teléfono 614 432 1980, extencionchi 1800, 2079
0 2079. A bela échi naréliwami ko nisa re mapu rika ti anili chu rika, piri tosare, ali piri

niwisare. Jérika nima re;



I. Pé bilépi nakiwipo mapu bakiméa échina pacha, a ne wé natéami nisa ko pée okua
ralamuli a simarika nijima échi.

II. A mapu a pacha abakiko bela uchak& bakiméa échi cubrebocas, rinila ali chomala
chéwika.

lll. A mapu ali a bakiachi échina a bela inébo achi ke niwia ratali, ali ami ala oméra iyéna
iwia, ami uchébo re sikachi échi gel mapu niwa 70% alcohol, ayénacho a panikima, ali
nayua iniliko échi iwiiala kutachi, ali ratali ke bela mi nakiwipo re bakiméa échina.

IV. Ali ayénacho a a mapu rika anili mapu re’énali échi inéliwami ko oselichi o nariwami
namuati a bela a mi nijima mapu rika ani jéna convocatoria ali muchtaka biléana

bolsachi plastico aneliwami.

MAKOI MALISA. A anéliwami ko jéna a niwicho échi derechos nali échi candidatas o
candidatos independientes mapu registrari, a bela animéa échi Ley Electoral échi Estado
de Chihuahua.

MAKOI USANISA. A transparencia ali échi oseli ralamuli niwala, échi oseli méapu nijisa
échi mapu re’énali aspirantes anéwami, a a bela a muchuwi ali tibutami nima mapu rika ani
Ley General de Proteccion de Datos Personales, échi Ley de Proteccion de Datos
Personales del Estado de Chihuahua ali ayénacho Aviso de Privacidad respectivo, a
muchuwarami o buyandrami mapu a sinéami éna jéna Institutochi:

http://www.ieechihuahua.org.mx

MAKOI KICHAOSA A jarécho namdati ke anirGami, a jaré mapu ke anirGami jéna
convocatoria a bela inérami nima ali karéwitami nima jéna Consejo Estatal del Instituto

Estatal Electoral de Chihuahua kitira

El suscrito Encargado del Despacho de la Secretaria Ejecutiva del Instituto Estatal Electoral de Chihuahua, con fundamento
en el articulo 68 BIS, numeral 1, inciso a) de la Ley Electoral de esta entidad federativa, certifico que la presente pagina
marcada con el nimero 9 (nueve) es la ultima del documento denominado “Convocatoria a las Ciudadanas Y Ciudadanos
gue de manera Independiente deseen participar en la Eleccion Ordinaria a celebrarse el 6 de junio de 2021, para renovar los
cargos de Presidencias Municipales, Regidurias y Sindicaturas de los sesenta y siete municipios del Estado de Chihuahua,
para el Periodo Constitucional 2021-2024”, aprobada mediante acuerdo de clave IEE/CE70/2020 del Consejo Estatal de este
Organismo Electoral Local.

Chihuahua, Chihuahua a veintiuno de octubre de dos mil veinte.


http://www.ieechihuahua.org.mx/

